
Tutu kuu uu ni tee Pedro, tee
ni chitniuu Jesukristu

1 Maa san kuu Simén Pedro tee jinokuechi
nuu Jesukristu, te ni chitniuu fia ya jin san ja
xXtutenuu san tno'o ya. Tee san tutuya'a nuuinin
maa ni ja ni kentakuei ni ka kandija vii ndeva'a
ni nagua ka kandija maa san, chi sa'a ndaa Dios,
ia kuu Jesukristu, ja ni skaku ni'nu fia ya. 2 Te
na kaya kua'a ka javii java'a sa'a ya vi jamani ya
ja vi koo jin ni jin ma'fiu sagua ja ni ka jini ni ia
Dios jin Jito'o Jesus.

Ni kana fia ia Dios ja vi sa'a vii vi sa'a va'a
flayiu ka skua'a

3 Te jin jaka nu maa ia Dios, ni taa ya ndi'i
nagua ka ja'ni fa ]10n ja vi kotekuo Vi ja vi
kochiitu'o ya jin ma'fiu sagua ja ni ka jinio ia ni
ndakana fia ja ndiso ya tniuu ka'nu ja tatnuni ya
vi ndi'i tniuu na'nu ja sa'a ya. 4 Te jin ma'fiu
sagua tniuu ya'a, ni taa ya jaya'u vi jana'nu
ndeva'a ja ni kee yu'u ya, nagua ja ja'a ya'a, te
kentakuei ni vi kokuu ni fiayiu vii, nagua oo maa
ia Dios, te vi kaku ni nuu taka jakue'e ja ka jio'o
flayiu ja oo fiuyiu. 5 Te yun guaa vi nduku ndee
ni ja vi ndaskintna'a ni ja ka kandija ni jin ja vi
koo vii vi koo va'a ni, te ja ka ovii ka ova'a ni
vi ndaskintna'a ni jin ja ka jinkui'nu gua'a ini ni.
6 Te ja ka jinkui'nu gua'a ini ni vi ndaskintna'a ni
jin ja ka ja'nu ni'nu ni maa ni; te ja ka ja'nu ni'nu
ni maa ni vi ndaskintna'a ni jin ja ka jandee ini

ni; te ja ka jandee ini ni vi ndaskintna'a ni jin ja
ka chifiu'u ni ia Dios. 7 Te ja ka chifiu'u ni ia Dios
vi ndaskintna'a ni jin ja ka ka'an mani tna'a ni;
te ja ka ka'an mani tna'a ni vi ndaskintna'a ni jin
ja ka ka'an too tna'a ni.

8 Chi nuu ja ndi'i ya'a ka oo jin ni, te kaya tno'o
ya'a ini anu ni, te ma kuandetu ja vi koo ku'ndu
ni, te ni ja tu na tniuu vi sa'a ni, chi jiniu'u ja vi
kuni gua'a ka ni Jito'o Jesukristu. 9 Su fiayiu ja tu
sa'a tniuu ya'a kui na kuinio in fiayiu tu ndijin
gua'a nui axi ni ndesi nduchi nui, chi ni naa ini
ja ni ndasavii fia ya nuu yika kuechi ja ni osa'i.
10 Te yun guaa vi nduku ndee ni, vi fiani vi kua'a,
ja vi koyutnu ni, nagua ja vi Xxne'e ni maa ni ja
ni kana fia ia Dios jin in in ni vi ni ndakaji fia
ya. Chi nuu ja sua'a vi sa'a ni, te ma vi kaka yata
ni. 11 Chi saa te june gua'a ia Dios ichi ja kiukuei
ni nuu tatnuni Jito'o Jesukristu nikuii nikani, ia
skaku ni'nu fia.

12 Te yun guaa siun ni kondaska'an fia san
tno'o ya'a, visi ja ka jini maa ni, te ka oyutnu
ni jin tno'o ndaa ja ni ka kaxtno'o nuu ni. 13 Chi
ndakani ini san ja nini teku ka san, te tniuu maa
san kuu ja ka'an kachi san nuu in in ni vi xteku
fia san. 14 Chi ja jini san ja joo ni ka kiuu, te
xndendoo san yiki kufiu san, nagua ni kaxtno'o
maa Jito'o Jesukristu nuu san. 15 Su nduku ndee
ndeva'a san xteku fia san nagua ja kiuu na kuu
san, te siun ni vi kondaka'an maa ni tno'o ya'a.

Ni ka jini Pedro ja ye'e tajan Jesukristu
16 Chi ni ka ndakani san tno'o maa Jito'o
Jesukristu vi naxa ndii ya jin jaka'nu ya, te tu

ni ka ndakani san kuentu ja ka jani ini maa san,
chi ni ka jini san Jito'o jin nduchi nuu san jaye'e
tajan ya. 17 Chi ni ka jini san nuu ni jifia'a Tata
Dios jayifiu'u vi jaka'nu nuu ya, te ni ka onini san
tno'o ni ka'an maa ia Dios ndee nuu ye'e tajan
vii ndeva'a nuu oo ya, te kachi ya: “Suchia'a kuu
se'e maa rin ja kutoo ndeva'a rin vi kusii ndeva'a
ini rin jin”. 18 Te ni ka jini so'o maa san tno'o ni
ka'an ndee andivi nuu ni ka oo san jin Jesus nuu
yuku maa ia Dios.

19 Chi suni ka kukanu ini ndao tno'o ni ka tee
tee ni ka ndakani tno'o ia Dios ndee jana'a, te

gua'a ka sa'a ni ja ka nini ni tno'o yun, chi tno'o
yun kuu na kuinio in fiu'u iti ja ye'e ni'nu nuu
nee, guaa ndee na tuu ndii inka kiuu, te jinonta
kimi ndii ja kuu Jesukristu ja ye'e ya ini anu in
in maa ni. 20 Te xtnafiu'u ka vi jinkui'nu gua'a
ini ni tno'o ya'a, ja ni in tno'o ni ka ka'an tee
ni ka ndakani tno'o ia Dios ndee jana'a ja yoso
nuu tutu ii, masu tno'o ja ni ka jinkui'nu ini maa
de kuu. 21 Chi ni in tno'o ja ni ka ndakani de,
masu tno'o nagua kuini in fiayiu fiuyiu ja ka'in
kuu, chi tno'o ja ka ndakani fiayiu maa Dios ja
ni jifia'a maa Espiritu ya ja vi ka'in kuu.

Tno'o ja ja'a flayiu ja ka xnda'u fia
1 Te ne'u fiayiu fiuo Israel suni ni ka oo tee ni

ka oxnda'u fiayiu nuu ni ka oka'an de ja tno'o ia

Dios ka ndakani de. Te suni saa ni vi koo tee vi
koxnda'u fiayiu ja vi kokaxtno'o de ne'u maa ni,

nuu vi kokaxtno'o de tno'o jani ini ja tu jiniu'u,
te vi skunaa fia de, chi ma vi ndaa yu'u de ja

Jito'o kuu ia skaku ni'nu fia, te fiama vi naa de.
2 Te kua'a fayiu vi kondikin taka jane'e jayichi
ka sa'a de. Te ja ja'a tee yun, te vi kane'e fayiu
siki tno'o va'a Jesukristu ja kuu ichi ndaa. 3 Te
ja ka ndioo ndeva'a ini de xu'un, te vi kene'e de
Xu'un nuu in in ni jin tno'o ja ka xnda'u fa de,
su ndee jana'a ja ndetu fia tnundo'o ja vi tna'a
de, te ja 00 yatni ja vi naa de.

4 Chi tu ni jaka'nu ini ia Dios jin ia ka
jinokuechi nuu ya nuu ni ka sa'a ia yun yika
kuechi, chi ni tnaa fia ya andeya, te ni jasi fia
ya nuu nee, te ni tava'a fia ya guaa ndee kiuu
ja sandaa ya kuechi. 5 Te tu ni jaka'nu ini ya
jin flayiu fuyiu ni ka oo ndee jana'a, chi ni
tetniuu ya sau xeen ja kuu diluvio siki fiayiu
kue'e yun ja ni xnaa fia ya, te maintno'o Noé,
tee ni okaxtno'o tno'o ndaa ia Dios, guaa ni
skaku ni'nu fia ya jin uja ka fayiu. 6 Te suni
ni tetniuu ia Dios tnundo'o ja ni xnaa ya fiuu
Sodoma vi fiuu Gomorra ja ni kai vi ndee ni nduu
yaa, nagua ja kokuu in tanifiu tnundo'o ja Kkii
siki fiayiu kue'e ja vi koo nuu kuee ka. 7 Te ni
skaku ni'nu ya Lot, chi tee ndaa ni okuu de, te ni
okusuchi ndeva'a ini de ja ni ondia'a de jane'e
jayichi ni ka osa'a flayiu kue'e yun. & Chi in tee
ndaa ni okuu de ja ni oo de ne'u fiayiu kue'e
yun, te ndi'i ni kiuu ni otna'u ini de ja ni ondia'a
de vi ni onini de ndi'i jakue'e ni ka osa'a fiayiu
yun. 9 Te yun guaa jini Jito'o ja skaku ni'nu ya
Nayiu ka chifiu'u ya nuu jito tnuni fia tnundo'o,
te jasi ya fiayiu kue'e ja vi tna'i tnundo'o guaa
ndee kiuu sandaa ya kuechi. 10 Te vi'i ka kufia'a

ya tnundo'o ja vi tna'a tee kue'e ja ka kusii ini
de jin yiki kufiu de, te ka sa'a de jane'e jayichi,
te ka skexiko de tniuu ndiso Jito'o.

Te ya'a yun ni ka kiunduu de vi ka sa'a ndee
ini de, te ni ja tu ka yu'u de ja vi kane'e de jin
ia ka kuu na'nu ka. 11 Su ia ka jinokuechi nuu
Dios, visi ia na'nu ka vi ia ndakui ka ka kuu ya
saa tee ka xnda'u fiayiu yun, su tu ka xtau tnia‘a
ya nuu Jito'o ia ka kuu na'nu yun. 12 Su tee ka
xnda'u fiayiu yun, chi ka ka'an kue'e de jin ja tu
ka jinkui'nu ini de, na kuinio kiti ja tu jini ti ja
ndakani ini ti. Te ka kaku ti nani ja vi tnii fia
fNayiu jin ti, te vi ka'ni fiai. Te inuu ni ka kuu
de jin kiti, chi vi kuu de nuu jakue'e ka sa'a de
nagua ka ji'i kiti yun. 13 Te ja ja'a jakue'e ja ka
sa'a de sava ka fiayiu, te Kkii tnundo'o ja vi tna'a
maa de, chi ka jini de ja luu kuu nuu ka kusii

ka kuvatu ini de tno'o nduu. Su ka kuu de tee
tne'e ndeva'a ja ka taa kanoo fia de nuu ka jaa

de jin ni xtaa, chi vi yun ka kusii ndeva'a ini de
jin jakue'e ka sa'a de yun. 14 Te ni ma kuu ja vi
kondia'a de fiasi'i, chi vini ka jio'o fia de, te vi
tu ka jinkuiin de ja ka sa'a de yika kuechi. Te ka
xnda'u de jin fiayiu inu vita jin ja ka kandijai. Te
ni ka kutua'a de ja ka jio'o de nagua ka neva'a
fiayiu, chi se'e ni ka tau tnia'a ka kuu de. 15 Chi
ni ka xndendoo de ichi ndaa, te ni ka ndofiu'u
de, te ni ka ki'in de ichi jika Balaam, seyii Beor,
chi ni jio'o Balaam yun ja ni'i de xu'un jin tniuu
kue'e ja sa'a de. 16 Te in mentu si'i Kiti jiso ni
kuxeen nuu de, visi tu ka'an in kiti, su ni ka'an
ti nagua ka'an in fiayiu, te ni junkani fia ti jin
Balaam, tee ndakani tno'o ia Dios, ja ma sa'a de

in tniuu vasa. o
17 Te tee ka xnda'u fiayiu ya'a ka kuu de na

kuinio nuu kee ndute ja ni yichi de axi viko ja
xtechi fia tachi, su ja ni sa'a tua'a ia Dios in nuu
nee ndeva'a ja vi koo de nikuii nikani. 18 Chi ka
ka'an de tno'o yuchi ndeva'a vi tno'o ja tu jiniu'u,
te ka xnda'u de fiayiu vi inka ni ka kujioo nuu
fNayiu ka sa'a jakue'e, chi ka xnda'u fia de jin
ja ka jio'o de vi ja ka kusii ini de jin yiki kufiu
de. 19 Te ka jifia'a de ja kuu vi sa'a fiayiu nagua
ka kuini mai. Su maa de, chi ka jinokuechi de
nuu jakue'e ja ka jio'o de yun, chi nuu kundee
jakue'e yun nuu in fayiu, te ka jinokuechi nuu
jakue'e yun. 20 Chi nuu ja jandaa ja ni ka jini
fNayiu Jito'o Jesukristu, ia skaku ni'nu fia, te ni
ka kujioi nuu jakue'e ja oo fiuyiu ya'a, te nuu
ja na vi kuandetui ja vi ndajiokuiin tukui inka
jichi nuu jakue'e yun, te ja ni kundee tuku nui,
nuu saa te vi'i ka fiayiu kue'e ni ka ndui saa
jaxtnafiu'u. 21 Te vi gua'a ka kuu nuu siun ja
ma vi kuni sa'uin ichi ndaa, masu ja ni ka jini, te
ni ka kujioo tukui nuu tno'o vii ja ni tatnuni ya
nui. 22 Te jin flayiu ya'a ni skunkuu ndaa tno'o
vi kokanka'an fiayiu nuu ka ka'in sua'a: “Ti'ina,
chi ndajiokuiin ti ndakaa ti ja ni ndujan ti”. Te
“kini ja ni ka skuchi vii, ni ndajiokuiin tuku ti
ndakuchi fii ti nuu nde'i”.

3
Koo in kiuu te ndajiokuiin Jito'o
1Ya'a kuu tutu kuu uu ja tee san nuu in in maa
ni, vi fiani vi kua'a ja ka'an too fia san. Te nuu
ndi nduu tutu ya'a xteku fia san ja vi ndakani vii

vi ndakani va'a ini ni, 2 nagua ja vi kondaka'an
ni tno'o ni ka ka'an tee vii ndee jana'a ja ni ka
ndakani de tno'o ia Dios, vi tno'o ja ni tatnuni
maa Jito'o, ia skaku ni'nu fia, ja ni ka kaxtno'o
tee ni chitniuu Jesukristu nuu in in maa ni.

3 Te xtnafiu'u ka vi jinkui'nu gua'a ini ni tno'o
ya'a, ja ama ka ja kenta kiuu sandi'i, te vi koo
fNayiu ka sa'a jakue'e ja ka kusii ini jin yiki kufiui,
te vi ka'an kuasun fiai 4 nuu vi kakan tno'o fai:
“¢:Ndenu oo tno'o ka ka'an ni ja ni kee yu'u
Jesukristu ja ndajiokuiin ya? Te vi guaa ndee
kiuu ja ni ka ji'i ndi tata yuao vi guaa ndee kiuu
vitna, inuu ni oo ndi'i, te ni tu nagua sama sa'un
jin ndee nuu ni jinkoo fiuyiu”, vi kachi. > Chi
tu ka kuini ja vi ndakuni ndai, ja ndee jana'a ni
kuva'a andivi jin tno'o ni ka'an ia Dios, te suni
saa ni fiuyiu ja ni kuva'a jin ndute, te jin ma'fiu
sagua ndute yun ni sa'a ya fiu'u yichi. 6 Te suni
jin ma'fiu sagua ndute ni xnaa ya fiuyiu ndee
jana‘'a nuu ni tetniuu ya sau xeen ja kuu diluvio.
7Su andivi vi fiu'u nuu ka oo vitna, chi oo va'a jin
tno'o tatnuni maa ia Dios ja kai kiuu sandi'i, nuu
tetniuu ya tnundo'o xeen, te yun vi naa fiayiu ka
sa'a jakue'e.

8 Te suni ma vi ndunaa ini ni tno'o ya'a, vi fiani
vi kua'a ja ka'an too fia san, ja nuu maa Jito'o,
chi in kiuu kuu na kuinio mil kuia, te mil kuia
kuu na kuinio invaa kiuu. ° Te masu ja kukuee
Jito'o ja skunkuu ya tno'o ni kee yu'u ya, nagua
ka ndakani ini sava fiayiu ja ni kukuee ya, chi
ndetu nuu ni ya ja ja'a in in maa ni, chi tu kuini
ya ja ndee in flayiu junaa, chi ndi'i na vi ndatna'u
ini, te na vi xndoi yika kuechi. 10 Su kiuu ja ndii

maa Jito'o, chi sanaa ni te ndenta ya na kuinio
in kui'na, ja vi sanaa ni te kiuu su'u in jakuaa.
Te kiuu saa, chi vi ni'i jiso kokuu andivi, te vi kai
ndi'i ja oo andivi, te vi naa, te kai fiuyiu vi ndi'i
tu'u ja 00 nui.

11 Te ja siun ndi'i tu'u ja oo fiuyiu vi naa, te
kanuu ndeva'a ja vi koo vii vi koo va'a ni nuu ia
Dios, te vi chifiu'u ni ya. 12 Vi kondetu ka'nu ni
ja na kenta kiuu maa ia Dios, te vi nduku ndee
ni vi sa'a gua'a ni nagua ja fiama na kenta maa
kiuu. Chi kiuu yun kai andivi, te naa, te ndi'i
ja oo andivi xtute ndi'i fia fiu'u yun. 13 Su mao,
chi vi kondetu ka'nuo andivi jaa vi fiuyiu jaa, chi
saa ni kee yu'u ia Dios, te yun chi nino'o ni tniuu
ndaa koo.

14 Te yun guaa nini ka ndetu ka'nu ni ya'a, vi
fNani vi kua'a ja ka'an too fia san, te vi nduku
ndee ni ja koo vii vi koo va'a ni nuu ya, nagua
ja kiuu na ndenta ya, te nuku'un fia ya ja ka oo
mani ni nuu ya, te tu na yika kuechi ka tavi ka
ni. 15 Te vi jinkui'nu ini ni ja ndetu nuu ni Jito'o,
chi kuini ya ja vi kaku ni'nuo. Te suni sua'a ni
tee fianio Pablo, tee ka ka'an too ndeva'o, chi ni
tee de nuu in in maa ni jin ndi'i tno'o ndichi ja ni
jifia'a maa ia Dios. 16 Te ni ka'an de ja ja'a tno'o
ya'a nuu taka tutu ja ni tee de, visi sava nuu tutu
kandee tno'o ja vijin ndeva'aja jinkui'nu inio. Te
sava fayiu ja tu ka junkui'nu gua'a ini vi iiayiu
ja tu ka kandija gua'i ka kaguai tno'o kaxtno'o
de, te suni saa ni ka kaguai sava ka tno'o ja yoso
nuu tutu ii, te jin yun ka ni'i mai ja vi junai.

17Su maa ni, chi ja ka jini gua'a ni tno'o ya'a, vi
hani vi kua'a ja ka'an too fia san, te yun guaa vi

koto va'a ni maa ni ja ma vi xnda'u fia fiayiu ka
sa'a jakue'e, te vi jiokuita fiai, te vi kujioo ni nuu
tno'o ka kandija ni. 18 Chi sua'a vi kuni gua'a
ka ni Jito'o Jesukristu, ia skaku ni'nu fia, te vi
koo yutnu ka ni nuu ya ja kunda'u ini fia ya. Te
nuu maa ya na koo jayifiu'u ndee vitna vi nikuii
nikani. Saa na kokuu.

